DIE KRAG AGTER LOF EN AANBIDDING
Die Sleutel tot ‘n lewe van oorwinning
Jare terug het Abba met my gepraat en gesê: “Lof is die belydenis van geloof”.  Wat jy ookal WERKLIK glo, kom uit in jou woorde en jou aksies.  Geloof beteken om op dit wat Hy vir jou persoonlik gesê het, uit Sy Woord, sowel as aan jou gees direk, te reageer – met ‘n ferm geloof dat wat Hy gesê het Hy sal doen, Hy beslis sal doen! 

Genesis 24: Abraham stuur sy getroue dienskneg-vriend om ‘n bruid vir Isak te vind.  Die dienskneg het vrae oor die waarskynlikhede – wat as ek nie ‘n bruid vind nie?  Moet ek Isak terug neem na jou familie toe sodat hy ‘n bruid kan vind?  Abraham gee vir die dienskneg ‘n uitdruklike “NEE” – moet nie my seun terug neem Aram (Syria) toe nie -  Yahuwah het ‘n verbond met my en hom gemaak vir HIERDIE LAND…die land wat bekend sou word as Israel.    
Abraham het sy besluit op die verbond met Yahuwah gemaak!  Ons moet al ons besluite baseer op wat Hy gesê het, nie op vrese, emosies, waarskynlikheide wat uit ons siel gebied ontstaan nie!  Toe die dienskneg by die huis van Abraham se broer arriveer, het hy vir hulle vertel wat Abraham gesê het:  “Maar hy het my geantwoord: Yahuwah voor wie se aangesig ek gewandel het, sal Sy engel met jou saamstuur, en Hy sal jou weg voorspoedig maak, sodat jy vir my seun ‘n vrou uit my geslag en uit die huis van my vader kan gaan haal.” 
Dit is ware geloof – om vooraf te verkondig wat SAL wees as gevolg van wat Hy gesê het.  Dit is die ware begrip van “verbond”.  

Vanuit die Tehillim (Psalms) 32:8: “Ek wil jou onderrig en jou leer aangaande die weg wat jy moet gaan; Ek wil raad gee; my oog sal op jou wees”. 
Wanneer ons met selfversekerheid kan verklaar wat Hy vir ons gesien het, sal dit gebeur.   Maar Abraham se dienskneg het nie gewag vir die uiteinde van die saak voordat Hy Yahuwah geloof het nie.  Genesis 24:26-27: “Toe buig die man hom neer en aanbid Yahuwah met die woorde: Geseënd is Yahuwah, die Elohiem van Abraham, my meester, wat Sy goedertierenheid en Sy trou aan my meester nie onttrek het nie. Wat my aangaan, Yahuwah het my op die weg gelei na die huis van die broers van my meester”. 

Baie kragtig!

Soos wat hy geloop het, het Abba hom gelei.  As hy sou getjank het, probeer ontleed het en in Abraham se tent gebly het, te bang om te gaan ingeval hy dalk sou misluk, sou hy nooit Rebecca (Ribqah) gevind het nie.  Romeine 4:16-22 saam met Genesis 15:6 aangaande Abraham: “En hy het in Yahuwah geglo; en Hy het hom dit tot geregtigheid gereken”. 

Geloof sonder ooreenstemmende aksies, is dood.  (Ya’kob 2:14-26).

Egte geloof, tree op, verklaar en loof Yahuwah VOOR die finale slotsom.  Hierdie is geloof beginsel #1 – om met sekerheid voort te gaan in lof en aksie gebaseer op wat Hy alreeds gesê het!!!  Die belydenis van lof voordat die eind resultaat gesien is, is ware bewyse dat geloof eg is. 
Ons staar ‘n paar kragtige, bose magte in die gesig, in ons wêreld vandag wat net erger gaan raak voordat ons Messias kom.  Tensy ‘n persoon nie goed opgelei is in geestelike oorlogvoering, en ondervinding het om versekerd teen owerhede en magte en 100% deur Yahuwah se autoriteit ondersteun word, beskerm word deur Sy boodskappers (engele) nie, het hulle geen reg om geestelike oorlogvoering te doen nie.  Hierdie is die tyd van die Gideon 300 – die eindtyd stryd is vir ware soldate wat opgelei en gedissiplineerd is aan die “Kaptein van die leerskare”.  (Verwys na die artikel: “Gideon’s 300” en sien hoe Yahuwah sy dienskneg soldate kies)  Die wat verduur en oorwin in die dae wat voorlê, weet hoe om egte geloof en afhanklikheid te oefen, soos ‘n kind, op Abba Yahuwah en Messias Yahushua, ons Meester.    

Daar is “wapens van ons stryd wat nie vleeslik is nie, maar kragtig deur Elohim om vestings neer te werp” (II Korintiërs 10:3-6), maar tensy ons goed geoefen is in die gebruik van ons wapens, sal hulle geen goed vir ons wees wanneer ons die “Anakim” in die gesig staar nie.  (Verwys asb na die artikel:  “Facing the Anakim”)  Hy is besig om krygers op te lei in dissipline en swaarkry, en daar is min wat onderdanig aan dit wil wees.  

II Korintiërs 10:5b-6: “…en elke gedagte gevange neem tot die gehoorsaam-heid aan Yahushua, en ons gereed hou om elke ongehoorsaamheid te straf wanneer julle gehoorsaamheid volkome is”.  Daar is min wat hulle siel (gedagtes, redenasie, gevoelens en wil wat die wêreld om ons kontak deur ons vyf sintuie – die sitplek van die sondige natuur – die “vlees”) dissiplineer.  Daarom is daar baie min wat reg is om in Sy oordeel van die bose in te gaan.  

Net die wat opgelei is en Sy autoriteit het, die wat Hy vertrou deur interaksie, ondervinding, toetse en uithouvermoë, kan enige tipe geestelike oorlog voering doen met die vyand in ‘n stryd.  Yahuwah het Gideon se “vrywilliger” leer van 32,000 na 300 verminder.  Hy het dié wat ‘n nadeel vir die oorlog sou wees uitgeskakel.   ‘n Soldaat op die slagveld wat nie opgelei is nie, kan die dood van baie veroorsaak – omdat hulle nie weet hoe om op te tree in volkome gehoorsaamheid aan hulle bevelvoerder nie en gaan af op hulle eie stryd op ‘n vyand wat te groot is vir hulle.  

Maar, daar is een ding wat al Sy kinders kan doen om die vyand met versekerheid stil te maak – iets waarvan die vyand altyd wyk:  Om Yahuwah te loof!  

OM SY NAAM EN SY WOORD IN LOFLIEDERE TE GEBRUIK is die kragtigste van al die wapens van ons stryd!   Almal van ons kan staan in die gesig van verpletterende aanstoot van die vyand en verklaar:  “Yahuwah heers!”  Ons kan almal uit Jesaja hoofstukke 40-45 verklaar: “Ek, Ek is Yahuwah, en daar is geen Verlosser buiten My nie”. Ons kan almal die kragtige Psalms verklaar.  Ons kan Sy krag in die skepping verklaar.  Ons kan almal Yahushua se reg om op die troon in Jerusalem te sit, verklaar.  Ons kan almal Sy reg om oor die heelal en alles wat daarin is te regeer, verklaar.  Ons kan almal die koms van die Messias en van Yahuwah verklaar, om oor die aarde te heers!  Ons kan almal die Messias loof vir Sy saligheid.  Die vyand sal weghardloop van dit af!  

Dit is wanneer ons, ons gedagtes aan sy manipulasie indien en begin huil, en murmereer, in vrees lewe, stres lewe, kommer en na negatiewe gedagtes luister dat die vyand ‘n oop deur het om deur te seil.  As ons die Psalms neem en hulle net verklaar, sal die Gees van Yahuwah binne in ons opstaan en sal ons oorwinning in ons siel kry.  Ek gebruik Psalm 96, 97, 98, 99 en 100 om Sy heerskappy te verklaar oor die nasies van die aarde in krag en heerlikheid.  

Ek gebruik ook Openbaring 11:15 baie – “Die koninkryk van die wêreld het die eindom van ons Meester geword en van Sy Messias, en Hy sal as Koning heers tot in alle ewigheid”!  HalleluYah!

Abba Yahuwah gebruik geloof – geloof in wat Hy gesê het.  Alles wat Hy doen is uit geloof in die woord wat uit Sy mond uit kom. (Jesaja 55:8-11): “…so sal My woord wees wat uit My mond uitgaan: dit sal nie leeg na My terugkeer nie, maar doen wat My behaag en voorspoedig wees in alles waartoe Ek dit stuur”!

Lees Markus 11:20-26 versigting deur. Die Messias het geloof gebruik om te verklaar, en om dit te volbring!  Wanneer ons in geloof spreek sonder twyfel, en nie ons eie wil nie, dan kan ons verseker wees dat dit wat ons gesê het, sal gebeur.   I Johannes 5:14-15: “En dit is die vrymoedigheid wat ons teenoor Hom het, dat Hy ons verhoor as ons iets vra volgens Sy wil.  En as ons weet dat Hy ons verhoor, dan weet ons dat, wat ons ook al vra, ons die bedes verkry wat ons van Hom gevra het.” 

Ons geloof word deur Lof versterk!   

Net omdat die “noem dit en gryp dit” klomp hierdie kragtige beginsel misbruik vir selfsugtige redes, beteken dit nie dat ons dit nie vir Sy doeleindes kan gebruik nie!  “Maar die regverdige sal uit die geloof lewe” is die basiese beginsel van die hele Woord, want “… sonder geloof is dit onmoontlik om Elohiem te behaag”. Geloof word deur aksie gesamentlik met Lof tot sy beste gedemonstreer!  Geestelike oorlogvoering gaan nie oor jou wil teen die duiwel te skree nie!  Dit gaan oor versekerd te staan in geloof en uit jou mond te verklaar “So sê Yahuwah…” met die ondersteuning van Sy autoriteit, en wat jy verklaar sal tot vervuling kom!  Hy moet ons vertrou – gebasseer op verhouding.  Abraham se dienskneg was ook sy dierbaarste vriend.  Abraham het hom die heerskappy oor sy huis se besigheid gegee.  Abraham het hom vertrou omdat die dienskneg homself betroubaar bewys het.  Die Messias praat baie oor getroue en ongetroue diensknegte en die beloning van elk.  
Lees II Kronieke 20. Koning Jehosafat en sy paar soldate het ‘n weermag groter as hul eie gewen deur lofliedere aan Yahuwah te sing.   Deur Lof liedere aan Yahuwah te sing, bring jy verwarring in die vyand se kamp tot die punt waar hy op homself draai.  
Uit  II Kronieke 20:14-17: “Toe kom die Gees van Yahuwah in die midde van die vergadering op Yagaziel, die seun van ZegarYah, die seun van BanaYah, die seun van Yeiel, die seun van MattanYah, die Lewiet uit die kinders van Asaf; en hy het gesê: “LUISTER ALMAL WAT UIT YEHUDAH IS EN INWONERS VAN YERUSHALAYIEM EN U, KONING YAHUSHAFAT!  SO SÊ YAHUWAH AAN JULLE:  WEES NIE BEVREES OF VERSKRIK VANWEË HIERDIE GROOT SKARE NIE, WANT DIE STRYD IS NIE JULLE SAAK NIE, MAAR DIE SAAK VAN ELOHIEM”.

In gehoorsaamheid aan wat die profeet gesê het, verse 21-22 “En hy het met die volk beraadslag en tot eer van Yahuwah sangers opgestel wat, in afgesonderde sierraad, moes lofsing en by die uittrek op die voorpunt van die gewapendes moes sê:  Loof Yahuwah , want Sy goedertierenheid is tot in ewigheid!  En op die oomblik toe hulle die gejubel en die lofsang aanhef, het Yahuwah ‘n hinderlaag opgestel teen die kinders van Ammon, Moáv en die mense van die berge van Seir wat teen Yehudah gekom het, sodat hulle verslaan is.”  

Hoe om die stryd te Oorwin —LOOF YAHUWAH!  

Om Yahuwah te loof is onverstandelik vir Lusifer, wat die hoof engel in beheer van die loof van Yahuwah was – totdat hy gedraai het teen Yahuwah en van sy pos ontneem is.   

Gebruik die Psalms om jou eie liede op te maak.  Die woorde moet uit jou mond uit kom – nie van ‘n DVD af nie.  Die beste geestelike oorlog is jou verklaring van Sy oorwinning!   Dan hoor jy jou eie stem, en jou gees word opgewonde, en jou gedagtes word gelig en jy voel opgewek.  Dit lig jou uit die pit van somberheid en oorwin die oorsaak van die somberheid self.  Wanneer jy loof – word jou geloof ook opgehef en verkondig.  Lof moet ‘n leefstyl wees.  Kinders wat lof kry vir goed doen, word aangemoedig om nog beter te doen.  Dit is ook waar van grootmense.  Ons moet oppas wat ons sê – om seker te maak dat daar geen lusifer gebasseerde negatiwiteit is nie, soos byvoorbeeld vrees, of self-geregverdigheid, kritiek of oordeel van ons lippe gespreek word nie. 
Hier is ‘n droom wat ‘n vriendin gestuur het nadat hulle my artikel “Wind Blown Wind Dancer” gelees het… 

“Dit laat my dink aan ‘n droom wat ek ‘n jaar of wat terug gehad het.  Ek het aan die kant van ‘n heuwel gelê met my hande agter my kop met my voete gekruis, besig om te staar in die lig in.  Ek het begin sê: ”Dankie Vader, dankie Vader, U is so goed, U is waardig om geprys te word.”  Toe ek hierdie goed sê, het ek begin om van die grond af te lig.  Ek was geskok en het ophou Hom prys en toe sak ek weer grond toe.  Ek het Hom weer begin prys en ek het weer begin dryf in die lig.  Dit het so aangegaan vir dae, en hoe meer ek Hom prys, hoe hoër het ek gestyg… ek het elke dag geoefen om Hom te prys, en ek het tot die punt gekom waar ek in beheer was van waar ek heen wou dryf.  Ek het afgekyk op die Christene wat sooooo hard gewerk het met hulle hoofde gebuk en hulle kakebene vasgeklem in hulle werk, en ek het aanhoudend gesê: “Kyk op, prys Hom”… Hulle wou my nie hoor nie.  Daardie droom het nog altyd my by gebly.  Ek leer om Hom in alle wyse te prys, en op Sy Wind te dryf.”
Hoe lieflik!  Lof neem ons na die gebied van die hoenderhok, en in die gebied van die stygende arend.  Die meeste Christene en Messiane probeer so hard werk om hulle godsdienstige dienste te doen, en sukkel in die algemeen met die lewe self.  Maar die een wat weet hoe om Hom te prys word in hemelse plekke opgehef. 

Efesiërs 2:4-6: “Maar Elohiem. Wat ryk is in barmhartigheid, het ons deur Sy grote liefde waarmee Hy ons liefgehad het, ook toe ons dood was deur die misdade, lewend gemaak saam met die Messias – uit guns is julle gered – en saam opgewek en saam laat sit in die hemel in die Messias Yahushua”.  

Lof (prys) is die belydenis van geloof, maar lof neem ons geloof na nuwe hoogtes toe sodat ons soos ‘n arend styg!  
Begin vandag om ‘n leefstyl van lof te oefen.  Soos wat jy voortgaan om die Meester te gehoorsaam, sal lof nuwe deure van oorwinning vir jou oopmaak!

Shalom, vreugde en liefde
Yedidah

Maart 26, 2010

Vertaal Oktober 26, 2016.  Alle Skrifte gebruik kom uit die Woord en Getuienis Bybel, gepubliseer 2004. (Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

4

